


ibada na

Maombi

Yesu akawaambia watu mfano mwingine: ‘Ufalme wa mbinguni unafanana na 
mbegu ya haradali aliyotwaa mtu mmoja, akaipanda katika shamba lake. Yen-
yewe ni ndogo kuliko mbegu zote, lakini ikiisha ota huwa kubwa kuliko mimea 
yote. Hukua ikawa mti, hata ndege wa angani huja na kujenga viota katika 
matawi yake.’

(Mathayo 13:31-32)

Kama mbegu ndogo ya haradali, ndogo sana hata huwa vigumu kuiona kwa 
macho, hukua na kuwa mti mkubwa, ufalme wa Mungu ulianza na Yesu katika 
mji mdogo kijijini huko Israeli. Lakini umekua duniani kote kupitia kwa wana-
funzi wake. Ufalme wa Mungu hatimaye utajumuisha mataifa yote, na kupitia 
kwetu, atakamillisha kile alichokianzisha. 

Swali: Unawezaje kuwa sehemu ya Ufalme wa Mungu? 

Mpendwa Mungu:
Panda maneno yako moyoni mwangu kama mbegu. Yaache yakue yanifan-
ye kuwa mwema na mwenye upendo, kupitia kwa Roho Mtakatifu. Nijaze na 
upendo wako na unisaidie nisambaze habari zako njema kila ninapokwenda. 
Asante Mungu. 

Amina.

Maombi ya watu wazima: 
Naomba mbegu za maneno yako, zilizopandwa ndani ya mioyo ya watoto, zikue 
na kuzaa matunda ya Roho Mtakatifu, ili wawe watu walijazwa Roho Mtakatifu, 
na kwa hiyo ufalme wa Mungu utakua kuliko chochote ambacho dunia hii inaweza 
kukibeba au kuwazia. Naomba nguvu ya Injili iwe nao popote wanapokwenda. 

Amina. 
Amen.

Jumatatu 

Kwa familia 



Jumanne 

‘Yesu akachukua ile mikate, akamshukuru Mungu, akawagawia wale watu 
waliokuwa wamekaa. Akawagawia pia na hao samaki wawili, kila mtu kiasi 
alichotaka. Watu wote walipokwisha kula kiasi cha kutosha, aliwaambia wana-
funzi wake, ‘kusanyeni vipande vipande vilivyobaki, kisipotee kipande chocho-
te.’ Basi wakakusanya vipande vya ile mikate mitano, wakajaza vikapu kumi na 
viwili.’  (Yohana 6:11-13,)

Mtoto mdogo alipowashirikisha wengine chakula chake, kilibadilika kikawa 
muujiza. Watu wengi walilishwa, na hata palikuwa na mabaki ya chakula. 
Kama vile, na sisi tukitoa kile tulicho nacho bila kujali ni kidogo namna gani, 
Mungu anaweza kukibadilisha kikawa kitu cha kushangaza. Kumbuka kwamba 
hata vitu vidogo mikononi mwako vinaweza vikawa miujiza kupitia kwa Mungu. 

Swali:  Una nini mikononi mwako unachoweza kumpa Yesu? (Fikiria kuhusu utu 
wako au karama unazoweza kuzitumia kuwatumikia wengine, kwa mfano.)  

Maombi ya watoto:
Mpendwa Mungu, 

Nakupenda na nataka kukufanya uwe na furaha. Tafadhali nisaidie niwe mtu 
mzuri wa kuabudu kwa msaada wa Roho wako Mtakatifu. Waache watu zaidi 
duniani wanaokufanya uwe na furaha vile vile. 

Amina. 

Maombi ya watu wazima: 
Naomba watoto wako wapendwa nao wawe wanaoabudu kwa kweli wanaofu-
rahisha moyo wako, mpendwa Bwana. Kupitia kwao, inua watu zaidi duniani 
wa kuabudu wanaoleta furaha kwako. 

Amina. 



Jumatano

‘Hapo ndipo tutaacha kuwa tena kama watoto wadogo, wanaorushwarushwa 
na kila upepo wa mafundisho na hila za watu wadanganyifu. Badala yake, 
tukiambiana ukweli kwa upendo, tutakua kwa kila hali, tufanane na Kristo 
ambaye ndiye kichwa. (Waefeso 4:14-15) 

Kukua maana yake kujifunza. Na imani yetu itakua tu kama tutaendelea kuji-
funza. Hiyo inahitaji mazoezi fulani na nidhamu! Lakini kama hatukui tutati-
kiswa na kila mazingira na matukio na itawezekana kuanguka kama jumba la 
mchanga. Imani yetu hukua tukiendelea kuwa karibu na Yesu na kumsikiliza na 
kujifunza kutoka kwake, kwa mfano kupitia katika kusoma Biblia na maombi. 
Kwa msaada wa Roho wake Mtakatifu tutakuwa kama Kristo zaidi na zaidi.

Swali:  Umejifunza nini kutoka kwa Yesu katika majibu kadhaa yaliyopita?

Maombi ya watoto:
Mpendwa Mungu, 

Tafadhali nipe hekima ya kuelewa neno lako na nisaidie kufanya chaguzi nzuri. 
Nipe ujasiri wa kufanya yaliyo sahihi. Niweke niwe salama na upendo wa Yesu 
na nikinge kutokana na uharibifu. Nifanye niwe na nguvu na unisaidie na uni-
wezeshe kukabiliana na matatizo yoyote. 

Amina. 

Maombi ya watu wazima: 
Wape watoto hekima ya kuelewa Neno Lako. Wape utambuzi wa kufanya cha-
guzi nzuri. Wape ujasiri ili kila mara wachague kilicho sahihi. Walinde watoto 
kwa damu ya thamani ya Yesu kutokana na ushawishi wa uovu. Wawezeshe na 
wema wako ili washinde changamoto zote. 

Amina. 



Na yule mtoto Samweli, akazidi kukua akapata kibali kwa Bwana, na kwa watu 
pia. (1 Sam 2:26)

Samweli alikuzwa katika mazingira ambamo alijifunza mengi kumhusu Mungu. 
Alikuwa karibu sana na Mungu naye alimtumikia Mungu toka akiwa na umri 
mdogo. Mungu alimlinda wakati akikua. Wale wanaokaa karibu na Mungu na 
wanamsikiliza Mungu wanabarikiwa na Mungu yuko pamoja nao. 

Swali:  Lini na wapi wewe hujisikia upo karibu na Mungu? 

Maombi ya watoto:
Mpendwa Mungu, 

Tafadhali wabariki watoto wote duniani, pamoja na mimi. Tusaidie tupate 
upendo na furaha. Tufanye tuwe wenye nguvu kama watoto wako, ili tuwe 
mifano mizuri na tuwashirikishe wengine upendo wako. 

Mwache Roho wako Mtakatifu atuongoze, ili tufanye chaguzi nzuri na tukae 
mbali na kutenda mabaya. Tusaidie tuwe wema na tuonyeshe wema wako kwa 
kila mmoja. 

Amina. 

Maombi ya watu wazima: 
Mpendwa Mungu, 

Tunaomba baraka zako kwa ajili ya watoto wote duniani. Tafadhali wazingire 
na upendo wako na wasaidie wakue wakiwa wanafuraha na wenye afya. Waa-
che watambue kwamba wao ni watoto maalum kwako, waliojazwa na upendo 
wako. 

Waongoze na Roho wako Mtakatifu ili wafanye chaguzi nzuri na wawaten-
dee wengine kwa huruma. Twaomba wang’ae kwa upendo wako, wakisam-
baza wema kila wanako kwenda. Wasaidie waelewe unawajali kiasi gani na 
wawezeshe wawashirikishe wengine huo upendo. 

Amina. 

Alhamisi



Ijumaa

Ikawa baada ya siku tatu wakamwona hekaluni, ameketi katikati ya waalimu, 
akiwasikiliza na kuwauliza maswali. Nao wote waliomsikiliza walistaajabia 
fahamu zake na majibu yake. Naye Yesu akazidi kuendelea katika hekima na 
kimo, akimpendeza Mungu na wanadamu. (Luka 2:46-47,52)

Yesu, mwana wa Mungu, alijawa na hekima ya Mungu toka akiwa mdogo. 
Kama unavyoweza kuona, Yesu kwa makusudi aliwasikiliza wengine na aliuliza 
maswali ili akuze hekima yake. Ile hekima ndiyo ambayo dunia haiwezi kuitoa. 
Hekima yake hutuwezesha tutambue tofauti kati ya mema na maovu na tucha-
gue kutenda mema.   

Swali:  Unajua namna gani tofauti kati ya lililosahihi na lile ambalo ni kosa? 

Maombi ya watoto:
Mpendwa Mungu, 

Nataka kuwa kama Yesu na nikue kila siku. Tafadhali nifanye niwe mtulivu 
ili niwasikilize wengine na niwe mwerevu kiasi cha kuuliza maswali. Nisaidie 
niyaelewe maneno yako na niyaishi. Niongoze niwashirikishe wema na huruma 
zako na kila mmoja ninayekutana naye. 

Amina.

Maombi ya watu wazima: 
Twaomba watoto walelewe katika Neno lako, ili hekima na nguvu za Neno lako 
zidhihirike katika maisha yao. Twaomba Neno liwe uzima ili waweze kuwashiri-
kisha wengine wema na huruma zako.. 

Amina. 



Jumamosi 

Ndipo Daudi akamwambia yule Mfilisti, wewe unanijia mimi na upanga na 
fumo, na mkuki, bali mimi nakujia wewe kwa jina la Bwana wa majeshi, Mungu 
wa majeshi ya Israeli uliowatukana. (1 Sam 17:45)  

Daudi, aliyemtukuza Bwana kwa moyo wote, hakuwaogopa wanadamu. 
Hakuzidiwa na hali iliyokuwa mbele zake. Kwake Daudi, Mungu alikuwa ndiye 
aliye juu sana na mwenye uwezo mkubwa zaidi ya wote, kwa hiyo hakuogopa 
lolote wakati Mungu yuko pamoja naye. 

Swali:  Unahitaji nini ili ujisikie umetulia? 

Maombi ya watoto:
Mpendwa Mungu, 

Tafadhali nisaidie ninapokabiliwa na nyakati ngumu, nyakati za kutisha, au 
wakati mambo hayawi kama vile nilivyotarajia. Nisaidie nikuamini kwamba 
wewe ni mwema na kwamba utanisaidia. Nipe ujasiri niamini unaweza kufanya 
mambo ya ajabu, hata nyakati za mambo kuwa magumu. Nitazungumza na 
wewe  kuhusu hofu na makosa yangu na nitalishikilia jina lako lenye nguvu. 

Amina. 

Maombi ya watu wazima: 
Twaomba tuwasaidie watoto wetu wakabiliane na magumu, yanayotisha, 
yanayowaangusha, au yanayowashusha mioyo kwa ujasiri na wauamini wema 
wa Mungu peke yake. Twaomba tuwahimize watoto wetu watarajie kazi njema 
atakazokamilisha Mungu kupitia kwa changamoto zao. Na hebu tuombe kwa 
imani, tukikiri makosa yetu na kutangaza nguvu zilizomo katika jina la Bwana. 

Amina. 



Jumapili

‘Bwana akawa pamoja na Yusufu, naye akastawi, naye alikuwa katika nyumba 
ya bwana wake, yule Mmisri. Bwana wake akaona ya kwamba Bwana yu pa-
moja naye, na ya kuwa bwana anafanikisha mambo yote mkononi mwake.’ 

(Mwanzo 39:2-3)

Kutoka kwa mtazamo wa dunia, Yusufu aliyeuzwa kama mtumwa na bila kosa 
akafungwa jela, alikuwa hana maisha yanayostawi. Hata hivyo, Biblia inasema 
alikuwa tajiri kwa sababu Mungu alikuwa pamoja naye. Mungu yuko pamoja 
nasi wakati wote, na kwa hiyo hata sisi tumefanikiwa. . 

Swali:  Ni lini wewe hujisikia kuwa tajiri?

Maombi ya watoto:
Mpendwa Mungu, 

Nafahamu kwamba kuwa na maisha mazuri hakutegemei tu niko wapi au ku-
natendeka nini kunizunguka. Ni kuhusu wewe kuwa pamoja nami. Unawapen-
da watoto wote duniani, nami ni mmoja wao. Tafadhali kaa upande wangu na 
unisaidie nifanye vema katika kila jambo. Nisaidie nikuamini na nikue na imani 
imara. 

Amina. 

Maombi ya watu wazima: 
Naamini kwamba maendeleo hayatokani na matukio au mazingira bali kwa 
uwepo wako. Mpendwa Mungu, unayewakumbatia watoto wote duniani, 
tafadhali niongoze niendelee katika mambo yote, na uwasaidie wakue na imani 
isiyoyumba. 

Amina 




